
Rhagarweiniad

Bwriad y proffil hwn yw cynorthwyo athrawon o ran y mathau o dystiolaeth y gallan
nhw eu cymryd i gyfarfod clwstwr er mwyn cefnogi’r canfyddiadau cyd-fynd orau a
wnaethpwyd. Mae’r proffil hefyd yn dangos bod y dystiolaeth i’w chanfod yn
bennaf yn llyfr y disgybl, ac felly eisoes ar gael i’r athrawon.

Mae’r proffil hefyd yn cynnwys sylwebaeth fanwl sy’n cynnig eglurhad clir o ran
pam y cafodd y lefel cyd-fynd orau ei phennu. Does dim awgrym na disgwyliad
bod angen cynhyrchu proffil ar gyfer pob disgybl yn y cohort nac ychwaith yr
angen i athrawon ysgrifennu sylwebaeth mor gynhwysfawr.

Lefel 5: Proffil dysgwr

Bernir bod y deunyddiau yn y blygell hon yn cynnwys proffil dysgwr sy’n nodweddu
safonau cyrhaeddiad dysgwr, sydd, ar y cyfan, ar lefel 5. Dylai’r sylwebaeth alluogi’r
darllenydd i weld pam y dyfarnwyd lefel 5 cyd-fynd orau i’r proffil.

Bwriad lefel y manylder a enghreifftir yma yn y sylwebaeth yw dangos sut y mae
cyfiawnhau’n llawn lefel cyd-fynd orau mewn proffiliau dysgwyr. Ar gyfer dyfarnu
lefel cyd-fynd orau ar ddiwedd cyfnod allweddol ac wrth gymedroli’n fewnol mewn
ysgol, mae’n angenrheidiol i’r athro/athrawes gyfiawnhau bod ystod angenrheidiol y
gwaith wedi’i gyflawni a’i fod o safon briodol i gyrraedd y lefel cyd-fynd orau. Yr
ysgol sy’n gyfrifol o ran sut y caiff hyn ei ddangos.

Bydd proffil dysgwr, fel arfer, yn cynnwys gwaith disgybl ar draws ystod gofynion y
pwnc ac yn cynnig digon o dystiolaeth i alluogi penderfyniad ynghylch pa lefel sy’n
cyd-fynd orau â’r hyn a gynrychiolir yn y proffil. Dylai’r proffil dysgwr fod yr un mor
glir â llyfr neu lyfrau’r dysgwr sy’n cynnig tystiolaeth o nodweddion lefelau a
tharged/au cyrhaeddiad perthnasol. Gallai gwaith arall a fyddai’n cynnig darlun
llawn o safonau’r dysgwr gynnwys thema/llyfr topig, recordiadau clyweledol, cofnod
darllen. Bydd sylwebaeth ar y proffil dysgwr yn ei gwneud yn glir sut y
penderfynwyd ar y lefel cyd-fynd orau a pham nad yw’r gwaith ar y lefel uwch neu is
os ydyw yn ffiniol. Bydd y sylwebaeth yn cyfeirio at lle, yn y llyfr gwaith neu mewn
darnau eraill o waith a gynhyrchwyd yn ystod y flwyddyn, y mae tystiolaeth o
gyflawniad ar lefel benodol.



Lefel 5

TC1:  Llafaredd

Sylwebaeth Ffynhonnell Cyfeiriad
Clywir y dysgwr yn cyflwyno gwybodaeth am ei hoff
anifeiliaid ac yna’n cyfrannu fel aelod o grŵp yn trafod y
stori Jinks Mewn Trwbwl.  Wrth annerch y dosbarth,
defnyddia’r dysgwr raglen PowerPoint gyda delweddau i
atgyfnerthu’i gyflwyniad.  Cyfranna’n eithaf hyderus o flaen
y dosbarth ac mae strwythur pendant i’r cyflwyniad.
Rhanna’r gwaith yn agweddau amlwg – hoff anifeiliaid,
Zack a Rocky.  Wrth siarad, gwelwn ei frwdfrydedd dros ei
gŵn a thrwy amrywio tôn y llais a’i oslef, llwydda i gadw
diddordeb y gwrandawyr.  Wrth gyflwyno, llwydda i fynegi
barn a rhoi rhesymau ‘fy hoff gŵn yw Swiss Spaniel
oherwydd maen nhw’n dda am hela ac maen nhw’n mynd
allan gyda’r heddlu...’.  Cyflwyna wybodaeth berthnasol am
gŵn yn eglur ac yn effeithiol.  Mae gan y dysgwr afael
eithaf da ar gystrawen naturiol yr iaith lafar a defnyddia
ymadroddion estynedig ‘cael gwared â.  Serch hyn, ceir
cymysgedd rhwng ‘pan’ a ‘phryd’ yn y gwaith llafar, yn
ogystal â’r gwall ‘roeddwn i’n arfer cael ...’

Ffeil sain Jinks Mewn
Trwbwl.
1.Cyflwyniad
Unigol L5
Individual
Presentation

Wrth drafod mewn grŵp, cyfranna’n eithaf hyderus gan
ryngweithio â’r aelodau eraill.  Er bod y drafodaeth yn
eithaf araf, mae gan y dysgwr farn ar y cymeriadau a
mynega ei syniadau yn rhesymol wrth drafod.  Mae’n
gwrando’n astud ar gyfraniadau eraill gan dderbyn eu
syniadau ac yna’n datblygu’r drafodaeth ymhellach.  Wrth
drafod hwdis, mae barn y dysgwr yn amlwg wrth geisio
cynnig rhesymau sut y dylai pobl ifanc eu gwisgo.  Clywir y
dysgwr yn defnyddio cystrawen naturiol yr iaith lafar.

Ffeil sain 2.Trafodaeth
Grwp L5
Group
Discussion

TC2: Darllen
Mae gwaith y dysgwr ar y testun ‘Eira’ yn dangos ei fod yn
gallu dewis a dethol y prif bwyntiau yn y darn a dangos
dealltwriaeth o’r hyn sydd ymhlyg ynddynt ‘Y frawddeg
sy’n awgrymu fod Tomos yn ofnus yw Ceisiodd weiddi am

Eira
Jigi ap Sgiw

help, ond aeth ei eiriau’n hollol sownd  yn ei wddf’.  Mae ei
sylwadau ar gymeriadau Tomos a Blog a’r dyfynnu bwriadol
o’r darn yn dangos ei ddealltwriaeth o nodweddion y
cymeriadau ‘bachgen swil yw Tomos oherwydd ... pryd
glaniodd yn yr ogof ac roedd Blog yn gofyn cwestiynau
iddo...’ a ‘mae Blog yn caredig oherwydd mae’n dweud
roedd rhywbeth annwyl iawn amdanynt’.  Wrth fynegi
barn, gall gyfleu ei syniadau am blot gyda rhesymau dilys.
Gall adnabod nodweddion arddull a thrafod eu hystyron yn
drefnus.  Mae ei adolygiad o’r nofel Jigi ap Sgiw hefyd yn
dangos ei hoffter o blot gan gyfleu ‘fy hoff ran o’r llyfr oedd
pryd oedd Jigi angen ffendio lle i roi Anti Helen ond
doeddwn nhw methu ffeindio unrhyw le...’

Mae’r dysgwr yn llwyddo mynegi barn ar gymeriadau a’u
cymhellion, er enghraifft yn Ogi! Ogi! Ogi! cwestiwn 6 ac
yna wrth gymharu’r stori a’r gerdd yng nghwestiwn 7:
‘Doeddwn i ddim yn hoffi Iolo oherwydd roedd e’n gas’
‘Rydw i’n meddwl roedd Iolo’n genfugenus oherwydd
deodd e ddim yn cael tocyn.’ Wrth drafod cymeriad arall
dywed ‘fy holl gymeriad oedd Gwenno oherwydd reodd
hi’n cefnogi Cymru ac rydw i’n cefnogi Cymru hefyd.’  Yn yr
adolygiad dywed ‘fy hoff gymeriad oedd Anni ...oherwydd
mae hi’n dda am wneud her ac mae ganddi hi syniadau da,
e.e. pryd roedd rhaid iddyn nhw gladdu Anti Heti..’ sy’n
cadarnhau gofynion y lefel.

Wrth ymateb i destunau anllenyddol, mae’r dysgwr yn
gallu cywain gwybodaeth a’i threfnu’n ofalus, e.e. llinell
amser Harri Morgan.  Llwydda i ddehongli’r gwahaniaethau
rhwng ffeithiau a barnau wrth ymateb i’r llythyrau ffurfiol
ar becynnu bwyd mewn archfarchnadoedd.  Mae’r
testunau sy’n gofyn i’r dysgwr ddwyn i gof ffeithiau gyda
chwestiynau darllen a deall wedi’u hateb yn ofalus a chywir
ac mae’r dysgwr yn dethol geiriau, ymadroddion,
brawddegau a gwybodaeth berthnasol wrth gyfeirio at y
darnau yn ei atebion.  Mae’r nodiadau manwl a wnaed
wrth ymchwilio i fywyd Ray Gravell ar y We yn dangos
gallu’r dysgwr i gywain gwybodaeth o amrywiol ffynonellau
i’w defnyddio’n bridodol yn ei fywgraffiad o’r ‘arwr’.

TC3: Ysgrifennu

Mae’r dysgwr yn ysgrifennu mewn amrywiaeth o wahanol
ffurfiau creadigol, ffeithiol a pherswadiol (straeon,
portread o berson, llythyr ffurfiol ac araith yn mynegi barn,
adroddiad ac erthygl papur newydd). Yn y proffil hwn,
gwelir y gwaith paratoi ar gyfer y tasgau hyn.  Mae’r dysgwr
wedi ei annog i uwch-lefelu gwaith gan dargedu
nodweddion ysgrifennu creadigol megis agoriadau
amrywiol i frawddegau a chysyllteiriau addas i ymestyn
cymalau mewn brawddegau.  Gwelir hefyd dystiolaeth o
ymarferion gramadeg yn targedu’r defnydd o ferfau cryno a
gweithredir ar yr ymarferion yn y darnau ysgrifenedig
estynedig, e.e. ‘Gofynais i rhywun beth oedd y peth gorau i
wneud a dywedon nhw...’

Mae’r dysgwr, mewn sawl darn o dystiolaeth, yn
ysgrifennu’n ddiddorol ac yn cynnal diddordeb y darllenydd
yn ei waith.  Yn ei ddyddiadur goroeswr daeargryn Nepal,
egyr baragraff â’r ebychiad ‘Nefi bliw!  Roedd y strydoedd
dan ei sang erbyn hyn.  Pawb yn sgrechian a’r ffenestri i gyd
yn torri...’ Ceir dewis bwriadol o eirfa a delweddau wrth
ddisgrifio hoff gymeriad cartŵn, Donkey, ‘Pelen o flew sydd
ganddo ar dop ei ben.  Fel dwy banana mawr, mae ei
glustiau yn anelu i fyny tuag at yr awyr..’ Gall ddatblygu
syniadau a dangos gwreiddioldeb yn ei ddisgrifiadau.  Mae
ei ymson ‘Ar y Brig’ yn cynnal ofnau’r bachgen wrth
bryderu am yr hyn y dywed ei rieni o’i ddarganfod yn
sownd ar dop coeden.  ‘O na! Beth ydw i wedi wneud?... Na
fedra i ddim gwneud hyn... Reit te, dwi angen meddwl am
rhywbeth yn gyflym... Na, beth oedd y sŵn na? O’r diwedd,
rydw i lawr.’ Mae ei ddarnau creadigol i gyd yn dangos
sylwgarwch a dychymyg a chawn yn ei stori ‘Dirgelwch y
Bala’ waith sy’n glir ac yn amrywiol.  Mae strwythur
pendant ganddo wrth adeiladu’r stori, baragraff wrth
baragraff gyda naratif, disgrifiadau gwreiddiol a deialog
sy’n naturiol iawn i gyfleu personoliaethau’r cymeriadau,
e.e. ‘Wel doeddech chi ddim wedi gadael fi i briodi
Gwenllian felly rydym ni’n ymosod arnoch chi’ gwaeddodd
Gwion.  ‘Ewch i nôl eich arfau yn glou!’ Dengys afael
gadarn ar eirfa a defnyddia ymadroddion estynedig yn
gyson yn ei waith creadigol a ffeithiol.

amrywio ei frawddegau ac yn talu sylw i’w fynegiant yn y
gwaith.  Mae ôl gwaith ymchwil manwl i gywain ffeithiau ac
fe’u cyflwynir yn drefnus a chronolegol i greu portread o’i
fywyd.  Mae’r ymadroddion a ddefnyddir yn Gymraeg eu
naws ac mae’r atalnodi a’r treiglo’n gywir fel rheol.  Mae’r
gwaith yn ddarllenadwy iawn a’r cyflwyniad yn effeithiol.
Egyr y gwaith â pharagraff cadarn ‘ Raymond William
Robert Gravell oedd un o arwyr mwyaf Cymru erioed.  Dyn
oedd yn caru rygbi, ei deulu a’i wlad.’ Gwelir strwythur
trefnus hefyd yn y gwaith ‘Animeiddio Stopio Ffrâm’, wrth
gynllunio ei adroddiad yn is-benawdau.
Mae’r tasgau hyn yn nodweddu L5.
Mae’r dysgwr yn gallu mynegi ei farn a’i chefnogi gyda
rhesymau.  Yn y llythyr ffurfiol ar ffermydd gwynt, daw’r
cwestiynau rhethregol a’r farn yn fyw wrth herio’r
cynghorydd ‘Meddyliwch sut byddech chi’n teimlo os
byddech chi yn byw yn y bae ac miloedd a filoedd o
melynau gwynt tu allan i dy tŷ?’.  Mae’r farn yn eglur ond
mae’r mynegiant yma yn wallus.  Ceir nodiadau paratoi ar
gyfer llunio’r araith ar gyflogau pêl-droedwyr (Ebrill 17).
Yma, gwelwn y dysgwr yn casglu tystiolaeth i gefnogi ei
ddadleuon trwy gyfeirio at ffeithiau a barnau pobl.
Adeilada’r araith yn ofalus gan fynegi barn bendant
“teimlaf fod chwarewyr pêl-droed yn cael llawer gormod o
arian ... yn fy marn i, dylai nyrsus cael llawer, llawer mwy ...
Mae nhw yn achub bywydau pobl, yn ogystal â hynny, mae
nhw yn gwella pobl.’ Mae adnabyddiaeth o gynulleidfa yn
amlwg yn y darn hwn o dystiolaeth.

Lefel cyd-fynd orau: crynodeb

Llafaredd – cyflwyniad llafar yn dangos ymwybyddiaeth o ddilyniant ac yn cynnig amrywiad
mewn goslef i gadw sylw’r gwrandawyr. Yn gweithio’n dda ag eraill gan ddefnyddio’u
cyfraniadau i ddatblygu trafodaeth. Gafael eitha da ar gystrawen naturiol yr iaith lafar.

Lefel cyd-fynd orau: 5

Darllen – dangos dealltwriaeth o anrywiaeth o destunau. Ymateb i ystod eang o destunau
gan fynegi barn, cyfeirio at blot, cymeriadau ac ambell agwedd ar arddull. Cywain
gwybodaeth o amrywiol ffynonellau a rhoi trefn arnyn nhw.

Lefel cyd-fynd orau: 5

Ysgrifennu – gwaith amrywiol a diddorol.  Ysgrifennu i amrywiaeth o bwrpasau a
thystiolaeth o sylwgarwch a dychymyg yn gyson.  Adnabyddiaeth sicr o’r ffurfiau gwahanol a
dewis gofalus o eirfa a disgrifiadau i greu effeithiau yn ei waith.  Er nad ydy’r gwaith yn
hollol gywir o ran mynegiant, llwydda i gynnwys paragraffau yn ei ddarnau ac ymadroddion
sy’n Gymraeg eu naws.  Atalnodi a threiglo’n gywir fel rheol ynghyd â’i sillafu.  Llawysgrifen
daclus a darllenadwy.
Lefel cyd-fynd orau: 5

Lefel gyfansawdd: 5




